
Aloha e nā Mākua/Makua Mālama: 

 
Ke noi ʻia nei kou kōkua no ka hōʻoia ʻana ke kōkua piha nei ke Keʻena Kula Aupuni me nā kākoʻo 
i loaʻa no ke kōkua ʻana aku i nā haumāna a pau e pono ai ke kōkua aʻo kūikawā. No nā haumāna 
i hiki ke loaʻa nā kōkua ma o ke kōkua ʻo Med-QUEST, ka polokalamu ʻinikua mālama olakino a ke 
Aupuni, ua hiki i ke Keʻena ke noi aku e hoʻihoʻi ʻia mai kekahi hapa o nā kālā pekelala no nā 
kōkua pono olakino, a me nā kōkua pili aʻo olakino maikaʻi  i loaʻa mai ka IEP mai a kāu keiki. 
Kūkulu ʻia kēia mau kōkua nei no ka haʻawi ʻana i nā haumāna me nā kīnānā i nā kōkua a me nā 
pono mai ka polokalamu Kōkua Aʻo Kūpono Manuahi mai(FAPE). 

 
Ma mua o ka waiho ʻia ʻana o nā noi e ke Keʻena i nā noi ia Med-QUEST, pono e loaʻa nā ʻaelike 
mākua ma mua o ke kaʻana like ʻana i nā hōʻike pilikino koʻikoʻi i loaʻa ma nā hōʻike IEP a kāu keiki 
me Med-QUEST. Ua kapu ʻia nā manaʻo a pau e kaʻanalike ʻia ai me Med-QUEST e pili ana i kāu 
keiki. Ma nā ʻaelike mākua, e mālama kapu ʻia nā pono i haʻi ʻia ma lalo iho nei: 

 
1. Hiki ʻole i ke Keʻena ke hōʻole i ka loaʻa manuahi o nā Kōkua Aʻo Kūpono Manuahi 

(FAPE) inā ʻaʻole i komo ka haumāna ma ka hui ʻinikua mālama olakino Med-QEST; 
2. Hiki ʻole ke loaʻa mai kekahi kāki me ka noi ʻia mai kekahi uku mai iāʻoe mai e 

like me kekahi hika-uku kāki; 
3. ʻAʻole loa hoʻi e pono kou uku no kekahi o nā kōkua i loaʻa inā aia ma lalo o ka 

hui ʻinikua mālama olakino Med-QUEST ma muli o kou ʻāpono ʻana, no ka mea, i 
kekahi manawa, makemake ʻia nō ia mau pono no ka loaʻa ʻana o nā kōkua ma 
waho aʻe o ka wā kula ma muli o kāu ʻaelike mākua; 

4. ʻAʻole loa hoʻi e hōʻemi ʻia nā pono ʻinikua ola mau loa a i ʻole nā pono ʻinikua ʻē 
aʻe ma muli hoʻi o kāu ʻaelike mākua; 

5. ʻAʻole hoʻi e piʻi ka ʻaiʻē o kāu uku  ʻinikua a i ʻole e paulele hoʻi ka pono o kāu 
ʻinikua a i ʻole ka ʻinikua mālama olakino ma muli hoʻi o kāu ʻaelike mākua; ʻā 

6. ʻAʻole hoʻi e paumāʻele ka loaʻa ʻana o nā waiwai no na kōkua ma nā home a i ʻole 
na kōkua pili kaiaulu i pili i nā huina nui o nā lilo pili mālama olakino ma muli hoʻi o 
kāu ʻaelike mākua. 

Me ka haʻawi ʻana mai i ka ʻāpono, ka haʻawi nei ʻoe i ke Keʻena ka mana no ka nānā ʻana i nā 
hōʻike mai ʻinikua mālama olakino ʻo Med-QUEST no ka loaʻa ʻana o kekahi hapa o nā huina 
kālā no ka loaʻa ʻana o nā kōkua pono olakino a me nā pono kōkua aʻo, nā pono kōkua pili 
olakino i kāu keiki. Inā makemake ʻoe ʻē ʻae aku i ke Keʻena e noi aku i kekahi hapa o nā kālā e 
hoʻihoʻi hou ʻia mai iā lākou no nā kōkua a lākou e kōkua nei i kāu keiki, ʻoluʻolu e hoʻopihapiha i 
ka palapala i pākuʻi ʻia. 

 
He pono kou no ke kāpae ʻana aku i nā ʻaelike, pono ke Keʻena e hoʻomau aku i nā kōkua e 
pono aku ai kaʻu keiki, me ke kāki ʻole ʻia mai o nā mākua, e like hoʻi me ka haʻi ʻana mai o nā 
kānawai i waiho ʻia me nā pono o ke aupuni a me ka pekelala i loko o ke aʻo ʻia ʻana mai. 

 
Mahalo no kou komo ʻana ma kēia Polokalamu Kōkua Mālama Olakino Pili-Kula a ke Keʻena 
Kula Aupuni. 

 
Inā he mau nīnau kāu a i ʻole he mau hopohopo paha, ʻoluʻolu e hoʻomaopopo mai i hui ʻAelike 
Mālama Olakino a me ka Polokalamu Hoʻihoʻi Kālā ma ka helu kelepona o (808) 305-9750. 

 
Me Kealoha Pumehana, 

 

Kauka Christina M. Kishimoto 
Luna Nui 

Nā pākuʻina 


